
COMUNE DE MONTELEONE
Provintzia de Tatari
Deliberatzione de sa Giunta Comunale

N° 39 de su 28.09.2020

OGETU : Servitziu de trasportu iscolasticu 2020/2021. Ativatzione e aprovatzione pianu

finantziariu

S’annu duamigia binti, sa die bintioto de su mese de Cabudanni, in
Monteleone, in sa sala de sas Adunantzias, a sas 18:45, s’est reunida sa Giunta
Comunale.

Fatu s’apellu resurtant:

MASALA ANTONELLO SINDIGU P
SOTGIA DANIELA ASSESSORA P
GONNELLA SILVIA ASSESSORA P
MANAI GIOVANNI BATTISTA ASSESSORE P

Presentesn. 4 totale ausentesn.O

Partetzipat a sa setziada su SEGRETARIU COMUNALE Silvia Sonnu, cun funtziones
consultivas, referentes, de assistentzia e verbalizatzione.

SU SINDIGU ANTONELLO MASALA, in sa calidade sua de presidente, averiguadu su
numeru legale de sos interbénnidos, decrarat aberta sa setziada e invitat sos
cumbeénnidos a deliberare subra de s’ogetu subra indicadu.




Servitziu de trasportu iscolasticu 2020/2021. Ativatzione e aprovatzione pianu finantziariu

SA GIUNTA COMUNALE

Premitidu chi a Monteleone giai dae su 1993 sunt istadas suprimidas sas iscolas de s’infantzia,
primarias e segundarias de | gradu;

CUNSIDERADU chi sos alunnos de custos ordines de gradu residentes in Monteleone frecuentant
s’Istitutu Cumprensivu Eleonora d’Arborea de Biddanoa Monteleone, chi est a tesu pagu prus o
mancu de 12 chilomeétros, cun orarios siat a mangianu (dae su lunis a su sapadu) chi a sero (dae
su lunis a sa chenabura);

CUNSIDERADU, in prus, chi s’ammministratzione comunale at semper provididu a s’ativatzione e
a sa gestione dereta de su servitziu de trasportu pro sos alunnos de s’iscola de s’infantzia,
primaria e segundaria inferiore pro mediu de s’impreu de unu iscolabus de propriedade de
s’Ente;

APRETZIADU netzessariu providire a s’ativatzione de su servitziu de trasportu pro sos alunnos
subra de s’iscolabus pro s’annualidade 2020/2021;

RILEVADU in prus, chi su servitziu de acumpagnamentu subra iscolabus in sos annos
pretzedentes est istadu assiguradu dae sos utentes insertados prima, in su programma
isperimentale in cunforma a sa L.R. 2 de Austu 2013 subra de sas pobertades, denumenadu
“Servitziu de inclusione sotziale — Fundu regionale pro su redditu de inclusione sotziale — REIS, chi
s’est conguidu su 31.08.2019”;

RECONNOSCHIDA sa netzessidade de garantire su servitziu de acumpagnamentu subra iscolabus
cun sa presentzia de unu operadore/acumpagnadore chi fetat funtziones de assisténtzia e
vigilantzia in su trasportu de sos alunnos residentes in su comune de Monteleone chi frecuentant
s’Istitutu Cumprensivu Eleonora d’Arborea de Biddanoa Monteleone, chi est a tesu pagu prus o
mancu de 12 km, cun orarios siat a mangianu che a sero (dae su lunis a sa chenabura);

APRETZIADU de dévere providire pro s’annu iscolasticu 2020/2021 de afidare sa gestione de su
servitziu de acumpagnamentu subra iscolabus a una Cooperativa sotizale de tipu B;

RILEVADU chi su costu cumplessivu de su servitziu de trasportu in ogetu in s’a.is. 2019/2020 est
istadu de € 34.328,08, comente marcadu in sas boghes de ispesa sighentes:

e Costos de tratzione (carburante, lubrificantes, licuidos de refriu, licuidu frenos, etz.) €
2.502,95;

e Costos chi riguardant sos metzos (tassa de possessu, assiguratzione, revisione, etz.) €
858,00;



e Costos de manutentzione ordinaria de sos metzos (gommas, bateria, pulitzia,
disinfetzione, etz.) € 1793,99;

e Costos de su personale (autistas) € 19.258,14;
e Costu servitziu de nolégiu metzos cun autista € 825,00;
e Costos presumidos pro su servitziu de acumpagnamentu subra iscolabus € 9.000,00;

LEADU ATU chi s'importu de su trasferimentu cunsolidadu in cunforma a sa L.R. n. 25/1993 a
favore de su Comune de Monteleone est de € 1.177,52;

ACHISIDU su parre subra de sa regularidade técnica esprimidu dae su responsabile de su
servitziu, gasi comente dispostu dae s’art. 49 de su TUEL 267/2000;

EVIDENTZIADA sa diferéentzia manna intre su costu de su servitziu a carrigu de s’ente e su
contributu cunsolidadu chi diat a cumportare dificultades mannas pro sa cobertura de su
bisongiu finantziariu, si in casu mai esseret a manera intrea a carrigu de su bilantziu de s’ente;

ATESU chi ogni annu s’Assessoradu Regionale de s’Istrutzione Publica elaborat, in cunforma a sa
L.R. n. 31/1984, unu pianu cumplessivu de sos interventos istrordinarios e imprevistos pro su
deretu a s’istudiu, chi previdit contributos istraordinarios a favore de Comunes de sa Sardigna
pro faghere fronte a oneres finantziarios prus mannos pro sa gestione de sos servitzios de
trasportu de sos alunnos pendulares de sas iscolas de s’infantzia, primarias e segundarias de
primu gradu a pustis de sa razionalizatzione de sa rete iscolastica gasi comente definida cun su
Pianu de su 2000/2001 e imbenientes, e ateros interventos pro su deretu a s’istudiu
determinados dae situatziones non prevedibiles;

SUTALINEADU chi custu Comune rapresentat s'impossibilidade de faghere fronte a costos
relativos prus mannos, cun sas disponibilidades de resursas finantziarias trasferidas in su
Bilantziu in cunforma a sa L.R. n. 25/1993;

APRETZIADU oportunu, pro cussu, rechédere puru pro s’annu iscolasticu nou 2020/2021,
s’interventu finantziariu istraordinariu de s’Amministratzione regionale pro garantire su servitziu
a sos utentes;

BIDA sa L.R. n. 31 de su 25 de lampadas 1984 chi cuntenit “Normas noas subra de su deretu a
s’istudiu e subra de s’esertzitziu de sas cumpetentzias delegadas”;

BIDU su d.Igs. n. 267/2000 e mm.ii.ii.;

ACHISIDOS sos parres favorévoles dados in cunforma a s’art. 49 de su d.lgs n. 267/2000 e
mm.ii.ii.;

Cun votu de acordu



DELIBERAT

DE DISPONNERE s’ativatzione de su servitziu de trasportu alunnos pro médiu de su
servitziu de trasportu alunnos pro mediu iscolabus pro s’annu 2020/2021;

DE PROVIDIRE pro s’annu iscolasticu 2020/2021 de afidare sa gestione de su servitziu de
acumpagnamentu subra iscolabus a una Cooperativa sotziale de tipu B;

DE APROVARE su pianu finantziariu subra de su costu de su servitziu de s’iscolabus,
comente marcadu in premissa, de s'importu cumplessivu de € 34.238,08;

DE RECHEDERE a sa Regione Autdnoma de sa Sardigna, assessoradu de s’lstrutzione
Publica, unu contributu finantziariu a integratzione de su contributu cunsolidadu in
cunforma a sa L.R. n. 25/93 pro sa cobertura de su costu cumplessivu de su trasportu de
sos alunnos;

Cun votatzione favoréevole separada e de acordu de sos presentes,
DELIBERAT, IN PRUS

S’esecutabilidade immediata de su provedimentu in cunforma a s’art. 134 de su d.Igs n.
267/2000 e mm.ii.ii.

Sa deliberatzione presente est divénnida esecutiva:

OPro declaratzione de esecutabilidade immediata (Art. 134, comma 4, de su T.U.E.L.).

X Pro decursu de sas deghe dies dae sa publicatzione (Art. 134, comma 3, de su T.U.E.L.).

Monteleone, Su Responsabile de sa Publicatzione

F.du

Tradutzione de s’operadora de s’isportellu linguisticu de Monteleone

Maria Leonarda Correddu



